
KARI  WAN 
PROFEITIMAN

Les 2 fu 10 Oktober 2026





A sa de den 1,900 yari  fu Abraham ( a fosi profeitiman fu a Owru Testamenti) 
go miti Yohanes a Dopuman.  ( a fosi profeitiman fu a Nyun Testamenti).

±1,900 
yari

ABRAHAM 
19 Bigi 
yari FK.

YOHANES A 
DOPUMAN a fosi 
hondro yari BK.

Fa den ben e teki den, profeitiman disi ? Fa den piki tapu a kari fu de 
profeitiman ?

Na a mindri bere , tra profeitiman ben kari fu meki a taki makandra nanga 
Gado kon bun. Owktu fu hori a ferwakti fu wan Mesias , di ben sa kon, na 
libi.Sonwan ben e brotyas a yoisti ten srefi fu a kon fu a Mesias.

A fosi bari fu a ferbontu ben de tangi fu “ a siri”. A tweide bari ben de dati “ a 
siri “ben kon( Yeises), di ben sa meki a ferbontu di ben pramisi kon tru.



Abraham na a fosi wan di den kari profeitiman”( 
Gein.20:7) Na Gado srefi ben kari en nanga a aksi fu libi 
afkodrei nanga takru du, di ben lontu en, fu go na wan 
presi di a no ben sabi.( Gein. 12:1).

Fa a piki tapu a kari ? “ Nanga bribi Abraham gi yesi ,di a kisi a 
kari fu go na a presi, di a ben sa kisi leki wan sortu budel .Dan a 
go ,ala di ano ben sabi pe a ben e go.( Hebrei 11: 8).

Makandra nanga a kari, difrenti pramisi kon tu. A 
ben sa kisi Gado blesi,a ben sa kon na hei e’n 
tangi fu en, a blesi ben sa doro” ala famiri fu 
grontapu”. ( Gein.12 :2,3).

Leki wan profeitiman, Abraham no ben kisi a kari fu brotyas wan 
takru di ben de na a doro, ma fu meki sma sabi a tru Gado e’n fu 
sori krin a pramisi fu a blesi libi tangi fu a Mesias.



Na a momenti dati , Gado meki wan 
ferbontu nanga Abram, di a psa mindri den 
ofrandi. ( Gein.15:7-21)

Gado kenki en nen nanga di fu Sara, owktu a 
gi en a dyaranti dati en baka pikin ben sa de 
a boi fu Sara. ( Gein.17:1-8;15,16)

Na skinfasi, Gado ben sori ensrefi na 
Abraham, makandra nanga tu bun yeye,  
dan a brotyas gi en o ten Isa’k ben sa si son. 
( Gein. 18:1,2,10)

Gado aksi Abraham fu gi en boi Isa’k leki 
wan ofrandi. Di a e sorgu gi wan sani di ben 
sa teki a presi, a bigi denki fu ferlusu ben 
kon krin gi en. ( Gein. 22:1-3,9-13)

Na Sigem a ben kisi pramisi ,dati den 
baka pikin fu en ben sa kisi a kondre 
Kana’an. (Gein.12:6,7)

Na Bethel, Gado meki a ferbontu 
baka, a taigi en dati den baka pikin fu 
en ben sa de “ leki a stof fu grontapu”
( Gein.13:14-18)

Na Mamre, a kisi a dyaranti dati den 
baka pikin fu en  ,ben sa furu leki den 
stari.” Abraham bribi Masra,dan A teri 
dati leki rekfardek.” ( Gein.15:1-6)

Di a ben tan ini Kana’n, Abraham ( en ekte 
nen ben de Abram) ben miti nanga Gado 
difrenti leisi , pe a ben kisi difrenti boskopu:



Ahab nanga Iseibel ben tyari a nasi fu Israel ini tranga 
fadon. Na wan tu nomo ben dini Gado; san ben tan abra 
ben dini Ba’al,Asera nanga tra gado. Te  wi luku en so, dan 
Gado kari a profeitiman Eliya, fu seti a makandra nanga a 
pipel di Gado kisi, kon bun baka.( 1 Kownu 17:1).

A boskopi fu a profeitiman Eliya – fu poti afkodrei na 
wan sei, fu drai go na Gado – sa brotyas baka nanga 
krakti bifo a Tweide Kon . A prenspari marki fu seti a 
famiri altari  baka.( Mal. 4:5,6).

Baka difrenti yari fu drei, Eliya kari Israel kon na Karmel 
fu drai go na Gado baka, ma den no arki.(1 Kownu 
18:21)) Den ben abi wan wondru fanowdu fu si a tru 
Gado.( 1 Kownu 18 :30-39).

Tangi fu a famiri, a anbegi sa kon bun baka ini kerki,den 
libi makandra presi, nanga den nasi.Suma sa du a 
wroko disi ? Yu nanga mi de a Eliya di wi libi makandra 
abi fanowdu tide.



“ Wi ala , leki skapu,las pasi, ala fu wi teki wi eigi pasi ; ma Gado poti ala takru fu 
wi na en tapu” (Yes.53:6)

Yesaya ben kisi a wroko fu aksi a pipel fu erken den 
sondu e’n fu teki a pardon fu Gado ( Yes. 1:18).
Di Kownu Usia dede, Yesaya kisi wan tranga fisiun, di a ben sa memre 
ini en wroko : Gado ben de ini En santa Kerki e’n a doro ben e seki, a ati 
fu a profeitiman ben e seki, bika fu en eigi a no ben si ensrefi leki warti.
( Yes. 6:1-5).

A no ferwonder, dati 
a buku Yesaya abi a 
nen  “ a proto 
nyunsu, sobu a bun 
nyunsu fosi a bun 
nyunsu.

Di a wroko langa , a no ben de wawan fu drai en libi, ma spesrutu fu brotyas a 
wroko fu Yeises a Mesias.

Di a kisi pardon, a ben man fu bari a boskopu fu Gado sondro frede: Dyaso mi 
de ,seni mi “( Yes. 6:6-8).



“Wi ala , leki skapu,las pasi, wi ala teki wi eigi pasi;“ ,ma Masra poti na en tapu 
ala wi takru.” (Yes. 53:6)

San a ben aksi no ben 
de na skin fasi ma na 
yeye fasi.( f 2)

Den ben si en fu noti, 
den ben koti psa en 
,den ben drai den fesi 
gi en.( f 3)

Ala di a betre 
someni  sma, den 
no tekii en.( f 4)

Tangi fu a dede fu en 
na a kroisi, a sorgu 
dati wi kisi a blesi libi 
( f 5)

Gado poti ala wi 
sondu na en tapu.
( f 6)

A no ferdeideg ensrefi 
fesi den sma di ben e 
sori finga na en tapu
(f 7)

Den krutu en e’n ben 
kiri en. ( f 8)

En  grebi ben de 
nanga gudu wan 
( f 9a)

Noiti a sondu ( f 9b)

A opo baka, baka di a 
gi ensrefi leki wan 
ofrandi dede ( f 10)

Wan dei a sa libi 
nanga den di a 
ferlusu ( f 11)

Noya so a de afkati  gi 
wi ( f 12)

Kapitri 53 fu Yesaya abi fin fini a denki fu ferlusu di Yeises ben  sa waka:



DANIEL : A PROFEITIMAN FU A TENDEKON

Fu a bigin, den ben sabi Daniel leki wan man di de 
getrow. A ben de getrow ini san ai nyan.( Dan. 1:8) 
A ben getrow fu gi Gado glori ( Dan. 2:27-30), a 
ben getrow fu taigi Nebukadnessar sortu ogri ben 
sa miti en.   ( Dan. 4:19) a ben getrow fu sori den 
fowtu fu Belsasar( Dan. 5:22,23); a ben getrow ini 
en begi libi. ( Dan. 6:10).

Nanga a boskopu di a gi nanga en eigi libi,a ben kari fu brotyas na fesi , 
a kon nanga a fadon fu den bigi  grontapu kownu kondre:Babylon, 
Persi,Griki, Roma nanga Eropa ( Dan 2:7-12).

Moksi makandra nanga den 
profeiti fu den bigi kownu kondre, 
Daniel e brotyas a krutu( Dan. 
7:9,10)nanga a yoisti ten fu a fosi  
kon  fu Yeises ( Dan. 9: 24-27).

Den profeiti disi e yepi wi tide fu brotyas den sani di 
musu  kon ete: a kon fu a Kownu kondre fu Gado 
( Dan 2:44;7:27).



En pina pina libi nanga a tranga 
sabi fu kari sondu na en nen 
nanga a tranga kari fu drai den 
libi, meki furu dopu( Mark. 1:4-6) 
En wroko ben sori  wan presi fu 
drai ini Israel, di didibri no ben 
man .drai nanga tranga,datmeki 
a profeitiman dede( Luk.9:9).

“Yohanes piki ini den worty fu Yesayas a profeitiman,Mi na a sten fu wan 
di e kari ini a sabana,Meki den pasi fu Masra tnapu let opo.” ( Yoh. 1:23)

Leki tra profeitiman – leki Samuel noso Yeremia- Yohanes ben poti aparti , srefi di a no 
ben si son  ete. A ben kari fu du a wroko fu Eliya, a ben musu waka na fesi fu a Mesias
( Lukas 1:13-17).

A no de wan bromptyi bedi. Ai kari fu de getrow,sabi san yu wani nanga yu heri ati.Dati alasani sa waka 
bun  no de fu tru,ma te’go libi na ( fu wi nanga den di e teki a boskopu tide).

A  wroko fu Yohanes ( di ben de owktu a wroko fu Eliya) na owktu wi wroko 
noya. Wi kari fu sreka fu a kon fu Yeises, fu di wi musu brotyas ala fu a bun 
nyunsu fu drai wi libi fu kisi blesi tangi fu a ofrandi dede fu Yeises.



“Spesrutu wa’rti gi Gado kerki tide na grontapu”- den di e luku En 
droifi dyari- na den boskopu fu rai nanga tranga warskow di den 
profeitiman ben poti krin En te’go marki gi libisma. Ini den leri 
fu den profeitiman, En lobi gi a lo di lasi nanga En denki tu fu den 
blesi libi ben kon krin fu tru.[…]  So tide a boskopu fu Gado gi En 
kerki -  gi den di de ini en droifi dyari leki getrow wrokoman – no 
de wan trawan  dan san a profeitiman fu fosi:” : Singi gi en, wan 
droifi dyari fu redi win. Mi masra  e hori en; mi sa trowe watra gi 
en ala momenti : so no wan sma sa ati en skin. Mi sa hori den dei 
nanga neti.” Yesaya 27;2,3

EGW (Prophets and Kings, p. 22)



EKSTRA: A KARI FU TRON PROFEITIBUMA FU ELLEN WHITE
Ellen Gould Harmon kisi en fosi fisiun ini December 1844, di a ben abi 17 yari.

Nanga a fisiun disi, Gado gi den di ben bribi a dyaranti dati den ben de tapu a reti pasi. Ala 
di wan tu sma nomo ben bribi . Tefu kba den teki Ellen  leki wan profeiti uma . Den boskopu 
fu en gi den dekati e’n tyari den Adfentist sma sensi  a bigin, e’n a tan so te tide.

Nanga a denki dati, Ellen White ben kisi fu si wan pasi di ben e waka fu grontapu go na a Yerusalem 
ini heimel e’n Advenstist di ben e bribi ben e waka gomiti a Santa Foto, e’n Yeises ben e tyari den. 
Efu den ai ben tan spikri tapu Yeises, den ben go na fesi tapu a pasi. Efu den ben luku wan tra sei, 
den ben fadon fu a pasi.

Wiliam Miller ben taki abra a profeiti fu Daniel 8:14 ,a ben taki dati Yeises ben sa kon baka ini 1843. 
Baka ten,a dei fu 22 Oktober 1844 ben poti. Ma Yeises no ben kon.

